
‘FAM Trip’ anjuran GM Klang beri impak positif terhadap segmen
pelancongan Selangor

Credit GM Klang

02/07/2022 01:38 AM

ADVERTISEMENT

SHAH ALAM, 1 Julai (Bernama) -- Program FAM Trip Bersama Media Borneo 2022 anjuran Pusat Borong GM Klang (GM Klang) dilihat berjaya memberi impak positif

terhadap segmen pelancongan domestik di Selangor.

Pengurus Komunikasi Jenama GM Klang  Norsuhaida Othman berkata program lawatan ke beberapa lokasi menarik di Selangor itu, yang membabitkan petugas

media dari Sabah dan Sarawak, berlangsung selama empat hari. 

Beliau berkata program itu, yang bermula 27 Jun dan berakhir semalam, berjaya menonjolkan beberapa lokasi menarik serta unik di Selangor seperti Bandar Klang.

“Bandar Klang memiliki pusat borong terbesar di Malaysia iaitu GM Klang yang mampu menjadi tarikan utama pelancong dari Sabah dan Sarawak yang inginkan

kelainan dalam pengalaman membeli-belah. 

“Selain menawarkan pelbagai jenis produk yang boleh dibeli secara borong, GM Klang juga membuka peluang bagi mereka yang ingin berkecimpung dalam bisnes

kecil-kecilan melalui pengambilan stok-stok jualan daripada pemborong yang terdapat di sini,” menurutnya dalam kenyataan hari ini.

Norsuhaida berkata program itu turut mendapat sokongan Tourism Selangor, Tourism Malaysia Sabah, Tourism Malaysia Sarawak dan Majlis Perbandaran Klang.

Antara intipati program empat hari tiga malam itu ialah lawatan ke Masjid Sultan Salahuddin Abdul Aziz, Taman Tasik Shah Alam, Pulau Ketam, GM Klang, GM Bukit

Bintang dan beberapa lokasi bersejarah di Bandar Klang.

-- BERNAMA

Bernama menyediakan sumber terkini maklumat berita sahih dan komprehensif kepada umum dan agensi media. Berita kami dipaparkan di laman web

www.bernama.com ; siaran BERNAMA TV: Saluran Astro 502, Saluran uni� TV 631, Saluran MYTV 121 IFLIX; dan siaran Bernama Radio di frekuensi FM93.9 bagi

Lembah Klang, Johor (FM107.5), Kota Kinabalu (FM107.9) and Kuching (FM100.9).  

Ikuti kami di media sosial : 

Facebook : @bernamao�cial, @bernamatv, @bernamaradio 

Twitter : @bernama.com, @BernamaTV, @bernamaradio 

Instagram : @bernamao�cial, @bernamatvo�cial, @bernamaradioo�cial 

TikTok : @bernamao�cial 

